
Na osnovu ¢lana 59. stav 2. Zakona o visokom obrazovanju (,,Sluzbene novine Kantona Sarajevo,
broj 36/22 i 28/25) i ¢lana 60. Statuta Univerziteta u Sarajevu, uz prethodno misljenje Odbora za
normativna pitanja Univerziteta u Sarajevu, na prijedlog Senata Univerziteta u Sarajevu, Upravni
odbor na 40. redovnoj sjednici odrZanoj dana 16. 09. 2025. godine, usvojio je

PRAVILNIK O USLOVIMA NABAVKE I KORISTENJU SLUZBENIH MOTORNIH

2)

(1)

2)

3)

VOZILA UNIVERZITETA U SARAJEVU

Clan 1.
(Predmet Pravilnika)
Pravilnikom o uslovima nabavke i koriStenju sluzbenih motornih vozila Univerziteta u Sarajevu
(u daljem tekstu: Pravilnik) ureduje se nacin i uslovi za nabavku, koriStenje i upotreba putnickih
motornih vozila na Univerzitetu u Sarajevu (u daljem tekstu: Univerzitet), odnos i ovlastenja
osoba koja mogu odobriti koristenje i upotrebu sluzbenih motornih vozila ( u daljem tekstu:
vozila), nacin evidentiranja upotrebe vozila i drugi uslovi administrativno-tehnicke prirode u
postupku upotrebe i koristenja sluzbenih vozila.
Rijeci muskog ili zenskog roda upotrijebljene u ovom Pravilniku koriste se neutralno i odnose

jednako na muski i Zenski rod.

Clan 2.
(Znacenje)

Pod sluzbenim vozilom u smislu ovog Pravilnika smatra se svako putnicko vozilo koje je
nabavljeno za sluzbene potrebe Univerziteta i ¢lanice i u njegovom je vlasnistvu ili posjedu, a
koristi se za obavljanje prijevoza radi vrSenja sluZzbenih poslova i zadataka rukovodstva, po
potrebi prevoza osoblja Univerziteta, te obavljanje stru¢nih, administrativnih i kurirskih poslova
Univerziteta/¢lanice.

Pod sluzbenim terenskim vozilom u smislu ovog Pravilnika smatra se svako putni¢ko vozilo koje
je nabavljeno za sluzbene potrebe Univerziteta i ¢lanice i u njegovom je vlasniStvu ili posjedu, a
koristi se za obavljanje prijevoza radi vrSenja poslova i zadataka terenske nastave, po potrebi
prevoza osoblja Univerziteta, te obavljanje stru¢nih, administrativnih i kurirskih poslova
Univerziteta/¢lanice.

Vozila za specijalizovane namjene u smislu ovog Pravilnika su terenska vozila (vrsta vozila
velike nosivosti, vu¢ne snage ili putnickog kapaciteta na nivou karavana ili kombija, kao i vozila
koja su opremljen elementima potrebnim za voznju van kategorisanih puteva), a koji se koriste
za obavljanje prijevoza radi vrSenja poslova izvodenja terenske nastave, prevoza nastavnika i
studenta, istrazivanja, rad na odrzavanju imovine Univerziteta/¢lanice i sl .

Clan 3.
(Klase vozila)

Vozila iz ¢lana 2. ovog Pravilnika, prema utvrdenoj nabavnoj vrijednosti koja ukljucuje pripadajuce
poreze i dodatnu opremu razvrstavaju se u sljedece klase:

a) niza klasa putnickih vozila obuhvata vozila nabavne vrijednosti do 40.000 KM;

b) niza srednja klasa putnickih vozila obuhvata vozila nabavne vrijednosti do 55.000 KM;

c¢) srednja klasa putnickih vozila obuhvata vozila nabavne vrijednosti do 70.000 KM;

d) visa klasa putnickih vozila obuhvata vozila nabavne vrijednosti preko 70.000 KM i

e) vozila za specijalizovane namjene obuhvata vozila nabavne vrijednosti preko 20.000 KM u

skladu sa odredbama ¢lana 2. stav (3) ovog Pravilnika.

Clan 4.
(Obavezni uslovi nabavke vozila)

(1) Nabavka vozila se obavezno provodi u skladu sa Zakonom o javnim nabavkama Bosne i
Hercegovine.

(2) Sluzbena vozila iz ¢lana 2. stava (1) ovog Pravilnika mogu biti nize srednje, srednje i viSe klase
putnickih vozila, ovisno od raspolozivog budzeta za ove namjena ¢lanice Univerziteta.

(3) Sluzbena terenska vozila iz ¢lana 2. stava (2) ovog Pravilnika mogu niza i niza srednja klasa
putnickih vozila, ovisno od raspoloZivog budZeta za ove namjena ¢lanice Univerziteta.

(4) Uz uslove propisane ¢lanom 3. ovog Pravilnika i uslove propisane podzakonskim aktima Zakona
0 javnim nabavkama Bosne i Hercegovine, prilikom utvrdivanja uslova nabavke, obavezni
kvalifikacioni kriteriji su:

a) obavezna garancija za period od minimalno Cetiri godine i
b) plan odrzavanja koji ukljucuje troskove redovnih servisa u periodu vazenja garancije, a
minimalno za 100.000 predenih kilometara.

(5) Izuzetno iz stav (1) ovog €lana, vozila se mogu nabaviti i prema pravilima donatora/finansijera
ukoliko je to prevideno propisima Bosne i Hercegovine.

(6) U skladu sa raspolozivim budzetom, pri nabavci sluzbenih vozila, prednost se daje se elektri¢nim
i hibridnim vozilima sa ciljem smanjenja emisije Stetnih gasova i povecanja energetske
efikasnosti Univerziteta.

(7) Za sluzbena vozila iz ¢lana 3. stav (1) tacka d) odluku donosi Upravni odbor Univerziteta.

Clan 5.
(Sluzbeni poslovi)
Sluzbeni poslovi i zadaci, u smislu ovog Pravilnika, su oni poslovi i zadaci koji su propisani Zakonom
o visokom obrazovanju, Zakonom o nauc¢noistrazivackoj djelatnosti, Statutom Univerziteta, te opéim
i pojedinacnim aktima Univerziteta/Clanice, kao i sudskom registracijom Univerziteta u Sarajevu.

Clan 6.
(Drugi narocito opravdani razlozi)
(1) Vozilo se moZe koristiti i u drugim narocito opravdanim razlozima kao Sto su: bolest radnika,
smrtni slucaj u porodici, situacije izuzetne hitnost i sl.
(2) Opravdanost koriStenja vozila iz razloga navedenih stavu (1) ovog ¢lana ocjenjuje rukovodilac
Univerziteta/Clanice.

Clan 7.
(Upravijanje vozilom)

(1) Sluzbenim vozilom iz ¢lana 2. stava (1) ovog Pravilnika upravlja kvalifikovani voza¢ u skladu
sa sistematizacijom radnih mjesta Univerziteta/Clanice.

(2) Sluzbenim terenskim vozilom iz ¢lana 2. stava (2) ovog Pravilnika upravlja lice koje ovlasti
rukovodilac Univerziteta/Clanice u skladu sa potrebama ¢lanice Univerziteta.

(3) Vozilom za specijalizovane namjene iz Clana 2. stava (3) ovog Pravilnika upravlja lice koje
ovlasti rukovodilac Univerziteta/Clanice u skladu sa potrebama clanice Univerziteta i koji
ispunjava uslove za ucestvovanje u saobracaju u skladu sa propisima iz oblasti bezbjednosti
saobracaja.



(4) U izuzetnim slucajevima, odnosno ako Univerzitet/Clanica nema radnika koji obavlja poslove i
zadatke vozaca, sluzbenim vozilom iz ¢lana 2. stava (1) ovog pravilnika moze upravljati i drugi
radnik Univerziteta/Clanice koji ispunjava uslove za ucestvovanje u saobracaju u skladu sa
propisima iz oblasti bezbjednosti saobracaja.

Clan 8.
(KoriStenje vozila i tehnicka ispravnost vozila)

(1) Vozila Univerziteta/Clanice koriste se, isklju¢ivo, na osnovu izdatih putnih naloga za voznju, a
¢iji je sadrzaj 1 nacin popunjavanja i izdavanja, propisan vaze¢im propisima donesenim od strane
relevantnih organa za cestovni saobracaj.

(2) Za tehnicku ispravnost vozila odgovoran je rukovodilac ¢lanice koja koristi vozilo.

Clan 9.
(Izdavanje putnog naloga)

(1) Nalog za koriStenje i upotrebu vozila izdaju rukovodilac Univerziteta/Clanice, ili lice koje on
ovlasti, radnicima na poslovima i zadacima navedenim u ¢lanu 5. ovog Pravilnika.

(2) Ukoliko vozilo neposredno koristi/upravlja rukovodilac ¢lanice Univerziteta, nalog za koristenje
i upotrebu vozila izdaje prorektor/prodekan za finansije Univerziteta/Clanice.

(3) Clanica Univerziteta koja nema prodekana za finansije, lice ovlasteno za izdavanje putnog naloga
iz stava (2), odrediti ¢e odlukom Vijece ¢lanice Univerziteta.

Clan 10.
(KoriStenje vozila)

(1) Koristenje vozila dopusteno je samo na osnovu putnog naloga za vozilo, izdato od ovlastenih
osoba iz ¢lana 9. ovog Pravilnika.

(2) Nakon zavrsene upotrebe vozila, korisnik vozila je duzan, po pravilu, vozilo vratiti u krug ¢lanice
kojoj vozilo pripada na predvideno mjesto (garaza, parking mjesto).

(3) Sluzbena vozila visoke klase iz ¢lana 2. stava (1) ovog Pravilnika i vozila za specijalizovane
namjene obavezno se vracaju u krug ¢lanice kojoj vozilo pripada na predvideno mjesto (garaza,
parking mjesto).

(4) Ako je vozilo u sluzbenoj upotrebi dva ili viSe dana van sjediSta ¢lanice kojoj pripada, korisnik
vozila je duzan preduzeti neophodne mjere obezbjedenja vozila kako isto ne bi bilo oSteceno ili
otudeno u vremenu kada je u fazi mirovanja i bez nadzora.

(5) Za vrijeme koristenja godi$njeg odmora ili zbog drugog odsustva sa posla, vozilo se obavezno
vraca u krug ¢lanice kojoj pripada

(6) Izuzetno, ¢lanice koje ne koriste kolektivni godi$nji odmor, nastavljaju koristiti sluzbeno vozilo
u skladu sa potrebama.

(7) Rukovodilac ¢lanice moZe koristiti sluzbeno vozilo 24 sata dnevno, u skladu sa odredbama ¢lana
5. ovog Pravilnika, a na osnovu posebne odluke Vijeca ¢lanice Univerziteta..

Clan 11.
(Nacin koristenja vozila)

(1) Prije koriStenja vozila korisnik vozila je duzan izvrsiti vizuelni pregled vozila, te uvjeriti se u
ispravnost zvucnog uredaja, svjetlosnih uredaja (svjetla, Zmigavci, trokut i sl.), stanja
pneumatika, vanjska i unutrasnja urednost vozila, kao i provjeriti opremljenost vozila drugim
uredajima i opremom.



(2) Korisnik vozila je duzan da izvr$i prijavu, u pisanom obliku, uoc¢enih tehnickih neispravnosti
vozila i da preduzme mjere i radnje u cilju otklanjanja istih.

(3) Korisnik vozila je duzan vozilo koristiti namjenski, racionalno, ekonomi¢no i domacinski i
odgovoran je za S$tetu koja nastupi ili moze nastupiti zbog nepazljivog, nepravilnog i
neprofesionalnog rukovanja vozilom.

(4) Korisnik vozila je u obavezi, u slucaju saobrac¢ajnog udesa ili oste¢enja vozila kao i u slucaju
kvara vozila, odmah obavijestiti sekretara ¢lanice, odnosno generalnog sekretara.

(5) Vozila moraju biti ¢ista i uredna za vrijeme koriStenja, a u vozilima nije dozvoljeno pusenje,
konzumiranje hrane i alkoholnih pica.

(6) Koristenje sluzbenih motornih vozila Univerziteta u Sarajevu pod dejstvom alkohola i opojnih
droga smatra se tezom povredom radnih obaveza.

Clan 12.
(SnosSenje troskova kazne)

Korisnik vozila koji licno skrivi saobracajni prekrSaj prilikom koristenja vozila, a €iji je uzrok
nepostovanje Zakona o bezbjednosti saobracaja, snosi troskove izrecene kazne.

Clan 13.
(Evidencija o koristenju vozila)
(1) Univerzitet/Clanice duzni su da vode sluzbene evidencije o upotrebi vozila na obrascu koji
obavezno sadrzi slijedece podatke:
- Redni broj;
- Registarska oznaka vozila;
- Tipi vrsta vozila;
- Datum i broj naloga za vozilo;
- Ime i prezime lica koje je izdalo nalog za vozilo;
- Vrijeme polaska;
- Vrijeme dolaska u sjediSte ¢lanice kojoj pripada;
- Polazna i zavr$na kilometraza;
- Svrha koriStenja;
- Relacija puta;
- Ime i prezime vozaca;
- Potpis vozaca;
- Primjedbe.
(2) Korisnici vozila sacinjavaju mjesecne izvjestaje koje dostavljaju sekretaru clanice, odnosno
generalnom sekretaru do petog u mjesecu za prethodni mjesec.
(3) Mjesecni izvjestaj obavezno sadrzi slijedece podatke:
- Naziv C¢lanice;
- Brojno stanje vozila;
- Tipi vrsta vozila;
- Opce stanje vozila (ispravno, neispravno, vidljiva oSte¢enja na vozilu);
- Primjedbe i druge podatke u vezi sa vozilom;
- Potpis korisnika.



(4) U skladu sa raspolozivim sredstvima, rukovodilac Univerziteta/Clanice moze izvrSiti ugradnju
elektronsko sistema za pracenje i evidenciju upotrebu vozila koji obavezno mora sadrzavati dio
podataka iz stava (1) ovog Clana.

(5) Generalni sekretar, odnosno sekretar ¢lanice obavezni su upoznati rukovodioca Univerziteta
/€lanice o propustima u koristenju vozila u skladu sa odredbama ovog pravilnika i relevantnih
propisa.

(6) Rukovodilac Univerziteta/Clanice je odgovoran za zakonito koristenje vozila.

Clan 14.
(Cuvanje evidencije o koristenju vozila)
(1) Univerzitet/Clanice koje imaju na raspolaganju vozila na koristenje duzne su da vode evidenciju
o0 izdatim nalozima za koriStenje vozila i da ih ¢uvaju kao finansijsku dokumentaciju.
(2) Po zavrsetku kalendarske godine, a nakon okoncanog popisa, vrsi se odlaganje evidencija iz stava
(1) ovog ¢lana u skladu sa propisima o kancelarijskom i arhivskom poslovanju.

Clan 15.
(Prodaja sluzbenih vozila)

(1) Prodaja sluzbenog vozila vrsi se uzimajuéi u obzir stope otpisa i procijenjeni vijek trajanja vozila.

(2) Prodaja sluzbenog vozila se vrsi kada su ispunjeni sljedeci kriteriji:

a) zavozila visoke klase ili vozila za specijalizovane namjene iz ¢lana 3. ovog Pravilnika nakon
predenih 200.000 km ili 7 godina starosti uz uslov da je vozilo preslo najmanje 150.000 km;

b) za ostale klase vozila iz ¢lana 3. ovog Pravilnika nakon predenih 150.000 km ili 7 godina
starosti uz uslov da je vozilo preslo najmanje 100.000 km;

c) prodaja se moze izvrsiti i ako vozilo nije preslo utvrdenu kilometrazu, uz uslov da je vozilo
staro viSe od 10 godina.

(3) Prodaja sluzbenog vozila obavezno se provodi putem nadmetanja javnim oglaSavanjem, uz
prethodnu procjenu vrijednosti vozila od strane troclane komisije za procjenu koju formira
rukovodilac Univerziteta/Clanice  posebnim rjeSenjem ili putem angazovanja ovlaStenog
procjenitelja. Javni oglas se objavljuje u dnevnim Stampanim novinama na teritoriji Federacije
Bosne i Hercegovine.

(4) Izuzetno od odredbi iz stava (2) ovog Clana, kada je istekao garantni rok i kada procijenjeni
troskovi popravke sluzbenog vozila iznose vise od 50% od procijenjene vrijednosti sluzbenog
vozila, pokrece se postupak prodaje vozila u skladu sa stavom (3) ovog ¢lana.

Clan 16.
(OdrZavanje i popravka vozila)

(1) Usluge popravke i odrzavanja vozila Univerziteta, odnosno ¢lanica vrSi se u servisima i
radionicama koje su odabrane na osnovu provedenog postupka, u skladu sa Zakonom o javnim
nabavkama.

(2) Usluge iz stava (1) ovog ¢lana ne mogu se pruzati za vozila trecih lica.

(3) Troskovi za odrzavanje i upotrebu vozila idu na teret ¢lanice koja raspolaze datim vozilima.

(4) Sluzbena vozila se, u pravilu, osiguravaju kombinovanom policom osiguranja (kasko).



Clan 17.
(Kontrola koristenja vozila)
Kontrolu koristenja i upotrebe vozila vrsi rukovodilac Univerziteta/Clanice, uz obavezu da jednom
godisnje, putem SluZbe za upravljanje imovinom, dostave Upravnom odboru Univerziteta Izvjestaj o
primjeni ovog Pravilnika i koriStenju vozila.

Clan 18.
(Odgovornost)
Postupanje suprotno odredbama ovog Pravilnika povla¢i disciplinsku odgovornost i odgovornost za
materijalnu Stetu sukladno opéim aktima Univerziteta.

Clan 19.
(Stupanje na snagu Pravilnika)
Pravilnik stupa na snagu 8 (osmog) dana od dana objavljivanja na oglasnoj plo¢i i internetskoj stranici
Univerziteta u Sarajevu.

Clan 20.
(Izmjene i dopune Pravilnika)
Izmjene i dopune Pravilnika vr$e se na nacin na koji je donesen.

Clan 21.
(Tumacenje Pravilnika)
U slucaju spora o znagenju pojedinih odredbi Poslovnika, autenti¢no tumacenje daje Upravni odbor
Univerziteta.

